
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
鍾秀自稱名論三張，附麗厚謙，圖占仕宦。渠爲泰川縣監時，英廟以草綠明紬一疋，自袖賜給，使爲章服。聖意常以鍾秀之偏論未安之餘，忽有此恩眷，若非謙也通氣，安有是也？

渠本見利忘義之伎倆，入於厚謙。謙也不受，則常懷切齒。後乃投入於國榮。榮也之千罪萬惡，无非鍾也之助虐而肆毒。以至榮也致仕之時，使其兄鍾厚爲願留疏，言“此人國之蓋臣，有虎豹在山之勢，朝廷不可无之人”云。渠之兄弟於榮也，縱曰初則見欺，其於擁湛，而嗾出德相之疏，勸上以不復揀嬪之擧，罪惡彰著，國人皆曰逆賊，則名以山林，而有何不得已之事，而身在

